
2014KO ABENDUAREN 19KO
TOKIKO GOBERNU BATZARRA

Lazkaoko Udaletxean, bi mila eta hamalauko abenduaren hemeretzian, arratsalde-
ko ordu bi eta erdietan, Lazkaoko Udalaren Tokiko Gobernu Batzarra biltzen da, aurrez
honetarako deialdia egin delarik, Azeari Andonegi Beristain Alkatearen lehendakaritzape-
an. Bertaratutako zinegotziak honako hauek dira: Kepa Goenaga Alikostes, Inazio Esten-
soro Eskisabel.

Haizea Mendia Insausti eta Maialen Aldasoro Aranburu zinegotziak ez dira bertara-

tu.
Idazkari lanetan Ifaki Eskisabel Zurututzak dihardu.
Alkateak bilkurari hasiera ematen dio.

I.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2014ko ekitaldiko aurrekontuari dagokion 100 zbk.dun fakturen zerrenda, bere
espedientean dagoena, HAMABOST MILA ZORTZIEHUN ETA HAMASEI EURO ETA HIRU-
ROGEITA HAMAZAZPI ZENTIMO (15.816,77 €)takoa onartu eta ordaintzea erabakitzen da.

I1.- HIGIENE ETA GARBIKETA PRODUKTUEN KONTRATAZIO ESLEIPENA.-

Diputatuen Kontseiluaren 2011ko ekainaren 21ean jasotako eskuordetzaz baliatuz,
&~ Foru Administrazioko eta Funtzio Publikoko foru diputatuak 2014ko azaroaren 11ko foru
AP \ aginduaren bitartez, lehen lotea, higiene produktuena, VADRISA S.A. (IFZ.:A20096194)
S ‘J’:enpresarekln eta bigarren lotea, garbiketa produktuena, JAI HORNIDURAK, S.L. (IFK.:
7 [+ 9 1820196821) Foru Kontratazioen Zentralaren bidez higiene eta garbiketa produktuak horni-

( _tzeko esparru akordioa (X14015) burutzea erabaki zen.

Lazkaoko Udalari dagokio, Foru Kontratazio Zentralak tramitatutako espedienteari
atxikia dagoen erakundea den aldetik, eta hornidura interesatzen zaion neurrian, 2011ko
otsailaren 22ko 3/2011 Foru Dekretuaren 6. artikuluarekin arabera, esparru akordiotik
eratorritako kontratua esleitzea, formalizatzea eta gastua baimentzea.

Behin esparru akordioa izenpetu ondoren, zerbitzuburuak, 2014ko abenduaren 10-
ean emandako txostenaren arabera proposatu du higiene eta garbiketa produktuen horni-
kuntza kontratua, esparru akordioa burutzea erabaki den enpresa beraiei esleitzea eta ha-
la formalizatzea.

Lazkaoko Udalak izandako garbiketa produktuen kontsumo zenbatetsia kontuan
izanik, gutxi gorabehera, urteko hiru mila (3.000,00 €) euroko gastua ateratzen da, BEZik
gabe. Gastuak segidako traktu izaera iraunkorra du, konpromiso kreditu gaiari dagokion
finantza eta aurrekontu xedapenen ondorioetarako.



Hori dela eta, 2011ko azaroaren 14ko 3/2011 Legegintzako Errege Dekretuaz
onartutako Sektore Publikoko Kontratuen Legearen Testu Bateratuaren 198. artikuluari ja-
rraituz, bidezkoa da eratorritako kontratuak VADRISA S.A. eta JAI HORNIDURA S.L. en-
presei esleitzea, izenpetutako esparru akordioen ondorioetan ezarritako baldintzetan.

Ondorioz, Tokiko Gobernu Batzarrak, bertaratutako bere partaide guztien aldeko
botoekin, honako akordioak onartzen ditu:

LEHENENGO.- “Foru Kontratazio Zentralaren bitartez garbiketa produktuak hornitzeko es-
parru akordiotik” eratorritako kontratuak (X14015) VADRISA S.A. (IFZ.:A20096194) en-
presari eta JAI HORNIDURAK S.L. enpresari (IFZ.:B20196821) esleitzea, esparru akordioa
burutzea erabaki den baldintzetan. Akordioaren oinarrizko atala da honekin batera doan
laburpena, prezio unitarioena eta aldiena, 2011ko irailaren 12koa, bere espedientean da-
goena.

BIGARREN.- VADRISA S.A. (IFZ.:A20096194) eta JAI HORNIDURAK S.L.,, N.LF.:
B20196821, enpresaren alde baimentzea eta xedatzea aurtengo ekitaldiari dagokion gas-
tua, udal aurrekontuan, funtzional ezberdinetan, garbiketa produktuen kontsumoen gas-
tua jasotzen duten kontusailen kargura.

HIRUGARREN.- Enpresa esleipendunekin kontratua formalizatzea.

IT1.- KULTURAKO DIRU LAGUNTZAK.-

Kultura Batzordeak, Antsoategi eta Zawopi elkarteei 2014ko eguberrietako egita-
rauaren barruan aurrera eramango dituzten jardueren gastuei aurre egiteko, beraientzat
aurreikusten den diru laguntzaren zati bat aurreratzea proposatu du.

Kultura Batzordeak aurkeztutako proposamenak aztertu ondoren, Gobernu Batzor-
deak honako erabaki hauek hartzen ditu:

1. Antsoategi Elkarteari, Astotxo Equneko Gipuzkoako Enkarterrietako Asto Lehia-
ketaren antolaketarako bi mila eta bostehun (2.500 €) euro aurreratzea.

2. Zawopi Elkarteari, abenduaren 25ean Eguberri Eguna, urtarrilaren 5ean Errege
Kabalgata eta urtarrilaren 11n Egiptorako Ihesa kale antzespenerako gastuei
aurre egiteko mila eta bostehun (1.500 €) euro aurreratzea.

IV.- HEZKUNTZAKO DIRULAGUNTZAK .-

Udal honen eta San Benito Ikastola Kooperatiba Elkartearen artean 2014ko urtarri-
laren 9an izenpetutako hitzarmenaren arabera, 2014 urtean egindako jarduerengatik San
Benito Ikastolari 22.660 € ematea aurreikusten da. Dirulaguntza horren erdia aurtengo
irailean eman zitzaion eta orain beste erdia ematea proposatzen da.

Hezkuntza Batzordeak aurkeztutako proposamena aztertu ondoren, Tokiko Gober-
nu Batzarrak, bertaratutako bere partaide guztien aldeko botoekin, San Benito Ikastola
Kooperatiba Elkarteari, 2014ean garatutako jarduerengatik, hogeita bi mila seiehun eta
hirurogei (22.660 €) euroko diru laguntza onartzea erabakitzen du. 2014ko irailean diru

kopuru horren erdia ordaindu zitzaiola kontuan izanda, orain beste erdia, hau da hamaika
mila hirurehun eta hogeita hamar (11.330 €) euro ordaintzea dagokio.

V.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko hirurak eta hiru direnean nik, Idazkariak, guztiaren akta jaso eta ziurtatzen
dudalarik.




